
Nd. 430. Frumvarp til laga [167. mál]
um samræmingu á mati fasteigna.

(Lagt fyrir Alþingi á 74. löggjafarþingi, 1955.)

1. gr.
A árinu 1955 skal fara fram endurskoðun fasteignamatsins frá 1942 svo og

aukafasteígnamatsins, sem gert hefur verið síðan.

2. gr.
Sameinað Alþingi kýs hlutfallskosningu 2 menn í landsnefnd til að fram-

kvæma endurskoðun fasteignamatsins og 2 til vara. Fjármálaráðherra tilnefnir
þriðja manninn, og skal hann vera formaður nefndarinnar. Einnig tilnefnir ráð-
herra varaformann.

3. gr.
Til viðbótar gildandi fasteignamati skal meta allar ræktunarframkvæmdir og

aðrar meiri háttar umbætur, er gerðar hafa verið frá því matið fór fram. Einnig
skal meta öll hús og mannvirki, sem reist hafa verið frá 1942, en kunna að hafa
fallið undan aukafasteignamati. Sama gildir um útmældar lóðir, er ekki hafa
verið metnar aukafasteignamati. Samtímis skal fella niður hús og mannvirki, sem
hafa verið rifin eða eyðilagzt, en sem láðst hefur að fella úr gildandi fasteignamati.

Öll þessi mannvirki skulu metin eftir sömu reglu og fylgt var við gildandi
fasteignamat.

4. gr.
Skattstjórar og yfirskattanefndir skulu ásamt undirskattanefndum vera lands-

nefndinni til aðstoðar við endurskoðun matsins og láta i té þær upplýsingar og
tillögur, sem landsnefndin telur nauðsynlegar.

5. gr.
Búnaðarfélag íslands skal láta landsnefnd í té skýrslu um allar framkvæmdir,

sem teknar hafa verið út og styrks hafa notið frá árslokum 1942 til ársloka 1954.
Skulu skýrslurnar vera sundurliðaðar fyrir hverja fasteign.

6. gr.
Þegar búið er að meta umbætur, sem gerðar hafa verið frá þvi aðalmat fór

fram, sbr. 3. gr., skallandsnefnd flokka allar fasteignir. Flokkunin miðast í stórum
dráttum við þá breytingu, sem orðið hefur síðan aðalmat fór fram á verðgildi fast-
eigna eftir því hvar þær eru. Að því búnu ákveður landsnefndin, hvað sé hæfileg
hækkun eða lækkun á matsverði fasteignaflokkanna. Enga fasteign má þó hækka
meira en um 400% eftir að matið hefur verið samræmt samkvæmt 3. gr.



7. gr.
Þegar endurskoðun fasteignamatsins er lokið, skal fjármálaráðherra gefa

út sundurliðaða skrá yfir matsverð allra fasteigna. Skal sú skrá send ókeypis öllum
sýslumönnum, bæjarfógetum, lögreglustjórum, hreppstjórum, oddvitum, bæjarstjór-
um og skattstjórum.

Fjármálaráðherra ákveður hvenær hið nýja mat gengur í gildi.

8. gr.
Kostnað allan við endurskoðun fasteignamatsins greiðir ríkissjóður eftir reikn-

ingum, er fjármálaráðherra úrskurðar.

9. gr.
Þegar nýtt fasteignamat samkvæmt lögum þessum gengur í gildi, skal ríkis-

stjórnin láta fara fram endurskoðun á gildandi lagaákvæðum um eignarskatt svo
og lögum nr. 66/1921, um fasteignaskatt, og miðist endurskoðunin við, að skattar
þessir hækki ekki almennt vegna hækkunar fasteignamatsins. Þá skulu og við
gildistöku endurskoðaðs mats sbr. 6. gr. laganna falla úr gildi allar ákvarðanir
stjórnvalda um opinber gjöld, sem heimt eru sem hundraðshluti af fasteignamati,
og komi nýjar ákvarðanir til.

10. gr.
Lög þessi öðlast þegar gildi.

Athugasemdir við lagafrumvarp þetta.
Fasteignamat það, er nú gildir, er frá 1942, en verðlagsgrundvöllur sá, er fast-

eignamatið er byggt á, er frá árunum 1938·-1939.
A tímabilinu frá 1940 og til 1955hafa ekki aðeins orðið stórfelldar verðlagsbreyt-

ingar, heldur hafa einnig orðið meiri breytingar á einstökum eignum en dæmi eru
til með þjóð vorri á jafnstuUu tímabili. Ný hús hafa reyndar verið metin auka-
fasteignamati ár hvert, en allar ræktunarumbætur frá 1942 eru ómetnar, auk þess
sem verðgildi fasteigna í einstökum byggðarlögum hefur breytzt vegna framkvæmda
þess opinbera, svo sem hafnarbóta, vegalagningu o. s. frv. Í fasteignamatslögunum
frá 1945 er gert ráð fyrir, að milli þess er aðalmat fer fram (næsta aðalmat á að
framkvæma 1965) megi breyta matsverði fasteigna með lögum, ef verðgildi peninga
breytist verulega. Ýmsar ástæður valda því, að ekki er fært að breyta matsverði
fasteigna jafnt um land allt, og skulu hér aðeins nefndar nokkrar.
a. Til eru heil byggðarlög, sem bókstaflega hafa farið í eyði frá Því 1942,og fast-
eignir þar því nær verðlausar.

b. Ræktunarframkvæmdir hafa verið mjög mismunandi. A einni jörð er nú e. t. v.
20 hekturum stærra tún en 1942, en á annarri jörð hafa engar framkvæmdir
verið gerðar.

c. Opinberar framkvæmdir, svo sem vegir, sími, rafmagn o. fl., hafa breytt verð-
hlutföllum milli byggðarlaga.

d. Hafnarbætur og atvinnu skilyrði einstakra kaupstaða og kauptúna hafa ger-
breytzt frá 1942, og veldur það meiri verðhækkun fasteigna á einum stað en
öðrum.
Margt fleira mætti telja, sem því veldur, að flokka þarf fasteignir eftir byggðar-

lögum, þegar til breytinga kemur á fasteignamatinu. Mjög almenn óánægja er orðin
með gildandi fasteignamat, t. d. krafðist Búnaðarþing 1954 þess, að fasteignamatið
yrði fært til meira samræmis en nú er, enda gætir orðið mjög mikils ósamræmis
á milli jarðeigna. Stafar það einkum af mismunandi jarðræktarframkvæmdum og
hinu niðurfærða húsaverði í sveitum.

Um einstakar greinar frumvarps þessa er ekki ástæða til að fara mörgum
orðum, en þó verður ekki hjá því komizt að drepa sérstaklega á efni 6. og 9. gr.



Frumvarp til laga um endurskoðun fasteignamatsins frá 1942 hefur tvisvar
verið borið fram áður, en ekki náð samþykki Alþingis, að því er virðist vegna
ótta við það, að yrði fasteignamatið fært til samræmis við peningagildi, þá mundi
skattabyrði fasteignaeigenda reynast of þung.

Sjálfsagt eru skiptar skoðanir um það, hvort rétt sé að vernda fasteignir fyrir
sköttum frekar en aðrar eignir. En um hitt munu tæpast skiptar skoðanir, að nauð-
synlegt er, að samræmi sé í mati fasteigna innbyrðis, þar sem margs konar gjöld
eru miðuð við fasteignamat. Ákvæði 6. greinar um hámarkshækkun ætti að tryggja
fasteignaeigendum, að ekki yrði of langt gengið í þessu efni.

Flokkun fasteigna, sbr. 6. gr. frv., í mismunandi flokka á að tryggja, að inn-
byrðis samræmi náist. Í 9. gr. eru svo ákvæði, sem miða að því, að eignarskattur og
fasteignaskattur skv. l. 66/1921 verði lækkaður, sem svarar þeirri skatthækkun.
sem hækkað fasteignamat getur valdið.

Í 9. gr. eru einnig ákvæði, sem eiga að tryggja það, að fasteignagjöld, t. d. til
bæjar- og sveitarfélaga, hækki ekki sjálfkrafa í samræmi við hækkað fasteignamat,
heldur verða þessir aðilar að gera um þau nýjar ákvarðanir eftir að nýtt mat tekur
gildi, ef hækka á gjöldin.


